
Шанатӑп эп... 

 

Хӗвел пурне те кун ҫути кӳрет. 

Такамшӑн та ку паллӑ – ҫук пӗлменлӗх. 

Кун ҫутипе тӗнче чечекленет, 

Кун ҫутипех пурнать мӗнпур этемлӗх. 

 

Пурнать-ха та... 

Анчах мӗскер ҫитмест? 

Ҫынсен чунне мӗнле усал тыллать-ши? 

Хӗвел кӳрен телей-и тивӗҫмест? 

Ӑна та-и тӗпренчӗкӗн пайласшӑн? 

 

Пайласшӑн ҫав... 

Пайласшӑн ҫеҫ те мар, 

Кашни ӑна хӑй аллине илесшӗн. 

Этем паян ытла кӑра, хаяр, 

Тӗнчемӗр тытӑмне вӑйпа хиресшӗн. 

 

...Шанатӑп эп: ыр вӑхӑт килетех! 

Ӗҫ ҫынӗ пурӑнӗ ун чух телейлӗ. 

Хӗвел кун панӑн, 

Кашни этемех 

Хӑй чунӗн ӑшшине ырра парнелӗ. 

